
Serikali inalo jukumu kubwa la kuwahakikishia na kuwapatia watu wake huduma na bidhaa za 
umma. Hizi ni pamoja na afya, elimu, maji, miundombinu, ulinzi na usalama na kadhalika. Huduma 
na bidhaa hizi ni muhimu sana ili wananchi waweze kustawi na kuondokana na matatizo kama vile 
umaskini, ujinga na maradhi. Huduma na bidhaa za umma hugharimu rasilimali nyingi zikiwemo 
fedha. Fedha hizi ni za kutoka ndani na nje ya nchi. Fedha za ndani ni pamoja na mapato ya 
kikodi na yasiyo ya kikodi. Upatikanaji wa mapato ya kutosha na hasa kwa njia ya ulipaji, utunzaji 
na utumiaji mzuri wa fedha zote na hasa zitokanazo na kodi ni jambo lisiloepukika.

Mnamo mwaka 2012, viongozi wa dini kutoka Baraza la Maaskofu Katoliki Tanzania (TEC), Baraza 

chini ya Kamati ya Viongozi wa dini ya masuala ya Haki za Kiuchumi na Uadilifu katika Uumbaji 
(Interfaith Standing Committee on Economic Justice and Intergrity of Creation-ISCEJIC). 

kiwango cha juu cha mapato na hasa yatokanayo na kodi. Upotevu huu ni kwa njia mbalimbali 
ikiwa ni pamoja na kupitia misamaha ya kodi, utoroshwaji fedha kwenda nje ya nchi na kadhalika. 
Katika kipindi hicho cha mwaka 2012, kiwango cha upotevu wa mapato ya kodi kilikisiwa kuwa 

kwa taifa. Upotevu huu unamaanisha pamoja na mambo mengine kwamba uwezo wa serikali 
kutoa bidhaa na huduma za umma unakuwa umepunguzwa kwa kiasi kikubwa.

  Kimsingi viongozi wa dini ni wadau katika ujenzi na ustawi wa nchi. Wito wao mkuu ni 
kuhakikisha jamii inafanikiwa katika masuala yote ya maendeleo na imani. Hata hivyo 
historia imeonesha wazi kwamba, katika nchi ya Tanzania mchango wa dini katika ustawi 
wa mwanadamu, amani, utulivu, usalama, afya, elimu na mambo yanayofanana na hayo, 
umekuwa mkubwa tangu na kabla uhuru. Aidha, kwa kuwa serikali inatambua mchango huu, 

kupitia ukwepaji na misamaha ya kodi ni sehemu ya jitihada za viongozi wa dini katika kuleta 
maendeleo na ustawi wa watu wa Tanzania.

  Mwaka 2017, Kamati ya viongozi wa dini ya Haki za kiuchumi na Uadilifu katika Uumbaji 
(ISCEJIC) iliona ni vema kufanya mapitio na kutathmini maendeleo na hali halisi ya mapato 

wa mapato Tanzania. Inaonekana kuwa kumekuwepo jitihada za kuongeza mapato ya kodi 
kunakotokana na mipango na mabadiliko mahususi za serikali ya awamu ya tano. Hata 
hivyo bado serikali inakabiliwa na tatizo la ukwepaji kodi, upotevu wa fedha utokanao na 
baadhi ya misamaha ya kodi na utoroshwaji wa mali na fedha nje ya nchi. Ripoti hii mpya ya 
mapitio, kwa mara nyingine tena imejikita katika masuala ya ulipaji kodi; misamaha ya kodi 
kuvutia na kubakiza wawekezaji na upotevu wa mapato; utoroshwaji wa fedha nje ya nchi 
na upotevu wa mapato; ukwepaji wa kodi na upotevu wa mapato; madhara ya kutokusanya 
kodi ipasavyo; sera za serikali kuhusu kodi na mapendekezo ya nini kifanyike.

katika mapitio kuhusu hali ya sasa, upotevu wa fedha za kodi umeongezeka kutoka 

). Lakini pia imebainika kwamba Tanzania inaweza 
kuwa inapoteza fedha zaidi ya Dola za Kimarekani 1.3 bilioni sawa na fedha za kitanzania 

yafuatayo;

  Wajibu wa Mamlaka ya Mapato Tanzania (TRA) ni kukusanya mapato ya kodi mbalimbali. 
Hizi ni pamoja na zitokanazo na biashara za kimataifa; kodi ya ongezeko la thamani, kodi 
ya mapato na kodi nyinginezo. Hata hivyo TRA bado ina changamoto mbalimbali katika 
kukusanya mapato yote yanayotakiwa kukusanywa. Changamoto hizi ni pamoja na uhaba 
wa rasilimali kama mashine za kielektroniki yaani Electronic Fiscal Devise (EFD), ujuzi katika 
kodi za kimataifa na hasa za makampuni ya kimataifa yanayowekeza nchini na kuwa na 
matawi nchi mbalimbali. Pia kuna changamoto ya ujuzi katika kutoza kodi sekta mpya ya 
gesi na mafuta.  

  Ukiacha ongezeko dogo lililojitokeza tangu ujio wa serikali ya awamu ya tano, mpaka sasa 
watu wanaolipa kodi ni wachache sana ukilinganisha na wale wanaopaswa kulipa kodi. Kati 
ya wachache walipao kodi, wengi wao ni wale walio katika sekta rasmi ya ajira na biashara 
zilizosajiliwa. Watu wengi walio katika sekta isiyo rasmi hawalipi kodi kutokana na biashara 
zao. Vivyo hivyo wengi waliopo katika sekta ya kilimo hawalipi kodi. Maana yake ni kuwa 
wachache wanaolipa kodi wanabeba mzigo wao na wa wale wasiolipa kodi. Wale wasiolipa 
kodi wanafaidi bidhaa na huduma za umma kama miundombinu, elimu, maji, afya, ulinzi na 
usalama sawa na wanaolipa kodi.

  Eneo lingine lililozingatiwa ni misamaha ya kodi ili kuvutia na kubakiza wawekezaji na maana 

bado kuna tatizo katika eneo hili. Kimsingi, suala la msamaha wa kodi sio tatizo linaloletwa 
na wawekezaji moja kwa moja. Wanaweza kutumia mianya ya sheria na sera zilizopo kupata 
misamaha hii na wakati mwingine kuitumia vibaya kwa malengo tofauti. Hivyo ni muhimu 
kuhakikisha kuwa sheria na sera zinafuatwa kikamilifu na pale ambapo zina mapungufu 
marekebisho yafanywe.

  Tatizo la utoroshwaji wa fedha nje ya nchi na upotevu wa mapato limeangaliwa kwa upya 

utoroshaji fedha toka nchini kwenda nje ya nchi. Fedha hizi zinaweza kuwa halali au fedha 
zisizo halali (fedha chafu). Kwa mfano fedha chafu ni pamoja na fedha zilizopatikana kwa 
njia isiyo halali, zinaondoshwa nchini visivyo halali na kutumiwa isivyo halali. Zinaweza kuwa 
ni fedha zitokanazo na biashara haramu kama ya madawa ya kulevya, biashara haramu 

yatokanayo na rushwa nk. Sambamba na utoroshwaji wa fedha, tatizo la kutoa taarifa za 
uongo za bei za manunuzi (zinawekwa juu kuliko ukweli) na uuzaji (zinawekwa chini kuliko 
ukweli) linaendelea kuiathiri Tanzania. Faida inayopaswa kutozwa kodi inapungua kama bei 
za manunuzi (gharama) zitakuwa juu na mauzo (mapato) yatakuwa chini.

makampuni. Mambo haya yanaathiri jitihada za kuongeza mapato serikalini. Ni wazi kwamba 
bado kuna udanganyifu katika mauzo ya makampuni na hili hufanyika zaidi katika mfumo 
wa gharama kuwekwa juu kuliko uhalisia wakati ambapo mauzo yanawekwa chini. Ukwepaji 
mwingine unaoonekana kushughulikiwa kwa kiasi kikubwa na serikali ya awamu ya tano ni 
suala zima la ukwepaji kodi kwa kutokudai risiti katika manunuzi mbalimbali yanayopaswa 
kulipiwa kodi ya ongezeko la thamani (VAT). Kuna tatizo pia katika ukwepaji kupitia biashara 
zisizoripotiwa kama zile zinazopitia njia za panya mipakani na nchi mbalimbali jirani.

  Katika kuainisha madhara, gharama za upotevu na ukusanyaji duni wa mapato ya kodi, 

ya athari inaelekezwa katika kukwama kwa jitihada za serikali katika kuleta maendeleo kwa 
wananchi. Kama fedha zinazopotea katika ukwepaji kodi zingekusanywa na kuhudumia 
bidhaa na huduma za umma, kungekuwepo na ongezeko kubwa katika kiasi na ubora wa 
huduma hizi. Matumizi katika afya, elimu, maji, miundombinu, ulinzi, usalama na kadhalika 
yangeongezeka na kuongeza ustawi hasa wa masikini na wanyonge. 

a. Walipa kodi wachache wanabeba mzigo mkubwa wa kiwango cha kodi ili serikali ipate 
mapato ya kuendeshea shughuli zake.  

b. Wingi wa kodi na viwango vya juu vya kodi huchangia kuongezeka kwa tatizo la 
kukwepa kodi.

c. Kodi inayokusanywa haitoshelezi. 
d. Serikali kushindwa kutoa huduma na bidhaa za umma (kwa mfano afya, elimu, maji, na 

miundombinu) kwa wingi na ubora unaotakiwa. 
e. Ongezeko la kiwango cha umaskini miongoni mwa jamii kutokana na kutokuwepo kwa 

mazingira wezeshi kwa ajili ya mapambano dhidi ya umaskini. 
f. Serikali inalazimika kukopa na kuliingiza taifa katika mzigo wa madeni yatakayolipwa 

(pengine) na kizazi kijacho.
g. Serikali kulazimika kutegemea misaada inayoweza kuwa na masharti mbalimbali 

yakiwemo yaliyo nje ya maadili yetu kama vile kukubaliana na wahisani wanaounga 
mkono mambo ya ushoga na usagaji. Athari nyingine ni misaada kutokupatikana hasa 
wakati wahisani wapo katika mdororo wa uchumi na misaada inayopatikana kutoletwa 
kwa wakati hivyo kuathiri utekelezaji wa bajeti nk.

serikali ili kuiwezesha kukabiliana na upotevu huu. Kwa hali hiyo,Viongozi wa Dini kupitia 
Kamati ya Masuala ya Haki za Kiuchumi na Uadilifu katika Uumbaji (ISCEJIC), kwa mara 
nyingine tena, inaishauri na kuitaka serikali kuboresha makusanyo ya mapato mara moja 
kwa kulipa jambo hili uzito wa hali ya juu. 

a. Serikali ipitie upya mifumo yake kwa lengo la kupunguza misamaha na vivutio vya kikodi 
kwa wawekezaji visivyo na tija.

b. Serikali iweke wazi kila mwaka taarifa kuhusu faida na hasara zitokanazo na misamaha 
ya kodi kwa wawekezaji.

c. Serikali iwe na utaratibu mahususi wa mambo ya kodi katika Afrika ya Mashariki ili 
kuepuka au kukabiliana na ushindani wa kikodi na hasa vivutio kwa wawekezaji visivyo 
na tija.

d. Serikali ifanye ukaguzi wa mahesabu ya kampuni moja moja, na matokeo ya ukaguzi 
huu yawekwe wazi kwa jamii.

e. Serikali itekeleze kwa makini suala la mapitio ya Sheria mbalimbali ili makampuni yote 
yalipe kodi stahiki katika sekta zote.

f. Serikali iandae mfumo na kuweka makubaliano ya kikodi na kila kampuni ya uwekezaji 
na makubaliano haya yawekwe wazi bungeni.

g. Serikali izingatie umuhimu wa kupitia mara kwa mara, pengine kutengeneza upya 
sera nzuri za kikodi hasa katika eneo la mafuta, gesi na madini mengine kwa lengo la 
kuinufaisha nchi.

h. Serikali iweke mkakati maalumu wa kuyafanya masuala ya kodi kuwa na uwazi wa hali 
ya juu.

i. Serikali, kupitia Bunge iunde sheria za kuyataka makampuni yote yaweke taarifa zao za 
kodi hadharani.

j. Serikali iwajengee uwezo wadau wa kodi hasa asasi za kiraia na mamlaka ya mapato 
katika kufuatilia masuala ya kodi.

k. Serikali, kwa kushirikiana na wadau mbalimbali ijikite katika kutoa elimu zaidi ya kodi 
kwa wananchi.

l. Serikali iweke mkazo katika kuhakikisha kwamba kunakuwepo na uwajibikaji wa kutosha 
katika matumizi mazuri ya fedha zote na hasa zile zitokanazo na kodi.

m. Serikali ihakikishe kwamba makampuni yote yanawajibika katika masuala ya kodi katika 
ngazi zote za serikali kuanzia serikali kuu hadi serikali za mitaa.

n. Serikali iwajibike zaidi kwa wanachi katika masuala yote ya kikodi.

  Tunatambua ya kwamba serikali ndiyo yenye wajibu wa kutoa huduma na bidhaa za umma, 
kwa kiwango kifaacho kwa ustawi wa wananchi wake, kwa mfano elimu, afya, maji, ulinzi na 
usalama, miundo mbinu kama barabara, reli, bandari, viwanja vya ndege nk. Sisi viongozi wa 
dini kutoka Baraza la Maaskofu Katoliki Tanzania (TEC), Baraza Kuu la Waislamu Tanzania 
(BAKWATA), na Jumuiya ya Kikristo Tanzania (CCT), tunatambua pia kuwa ni wadau katika 

kama

1. Misamaha ya 
kodi ili kuvutia 
wawekezaji

Dola za Marekani ($)milioni 288 yaani 
Shillingi za Tanzania bilioni 458.6

Kama Dola za Marekani ($)
millioni 300

2. Utoroshwaji  wa 
fedha nje ya nchi

Dola za Marekani ($ )milioni 288-300 
yaani Shillingi  za Tanzania bilioni 458.6 
-478

Dola za Marekani ($) millioni 
464 kwa mwaka kutokana 
na risiti potevu za biashara.

3. Sekta isiyo rasmi 
(upotevu wa 
mapato kutokana 
na wenye unafuu 
wa maisha kutolipa 
kodi.  Inakisiwa 
kuwa kundi hili la 
watu wanabeba 
robo ya mapato ya 
kodi yote)

Dola za Marekani ($) milioni 220 – 377 
yaani Shillingi za Tanzania bilioni 350-
600

Dola za Marekani ($) milioni 
761 yaani Shillingi za 
Tanzania trilioni 1.7 

4. Ukwepaji kodi Dola za Marekani ($)milioni 151 
yaani Shillingi za Tanzania bilioni 240 

taarifa katika  mauzo na upotevu)

Zaidi ya Dola za Marekani 
($) milioni 250 (kutokana 
na ukwepaji wa kodi ya 
ongezeko la thamani VAT, 
ushushaji wa viwango vya 
gharama za bidhaa kutoka 
nje, kumbukumbu za 
kugushi za bidhaa zinazo 
ingizwa, na kodi ya mazao 
ya misitu isiyolipwa.

5. Upotevu katika 
sekta ya madini

Dola za Marekani ($)milioni 50-176 
yaani
Shillingi za Tanzania bilioni 80-280 
(kutokana na madai yasiyo halali)

Dola za Marekani ($) 
milioni 57 (kiasi cha 
kodi kisicholipwa na 
kisichogundulika wakati wa 
ukaguzi wa serikali)

Kiwango hiki hakijafanyiwa uchambuzi Dola za Marekani Bilioni 
($) 3.1 yaani Shillingi za 
Tanzania trilioni 2.9

:
Kiwango cha Makisio   
ya Shirika la Fedha 
Duniani (IMF) kuhusu 
pengo la kodi (yaani 
kutokana na udhaifu 
katika utaratibu na 
mifumo ya utawala, 
ukwepaji kodi na suala 
zima la misamaha na 
uratatibu wake)

Dola za Marekani Bilioni ($) 
1.21

Contact us at:
Plot 14, Sembeti Road  |  Mikocheni B  |  P.O. Box 38486  |  Dar es Salaam, Tanzania

Phone: +255 22 2780200  |  Mobile: + 255 782317434  |  Email: info@policyforum.or.tz
Website: www.policyforum.or.tz

